




Ingdeng [A] 

TRIBAL DEVELOPMENT PLAN arlo kitbikpon asai beihui 

(Karbi Anglong Autonomous Council) 

1. Kecheng

(a) Bangso Autonomous Council aphuthak kadokave langdamphlir

Karbi Anglong abavar, abokpet ke United Milcir lapen North Cachar Hills along pen 
si manlo, Assam United District Mikir lapen North Cachar Hills (Administration) Regulation 
1951 (Regulation No. X of 1951) lapen vide Notification Nos. TAD/R/31/50/204 dated 3rd 

Nov. 1951, TAD/R/31/50/190, dated 17.8.51 lapen TAD/R/31/50/205 dated 8th Nov. 1951 
ateng pen si 17 Phaikuni 1951 aningkan ratchari lapen kacheja aron ajakong chelongponlo. 
Laso aphithu Mikir Hills lapen North Cachar Hills pu hini alongri kaprek-kaprek vide 
Notification No. AAP.134/68/22 dated 11th Feb 1970 lapen AAP.134/68/19 dated 30th Jan. 
1970 ateng si hinhin pachethakdaklo. 'North East Frontier (Assam) Tribal and Excluded 
Areas Sub-Committee' mate chethangklong pen amen 'Bordoloi Sub-Committee' alam ateng 
pen 27 Thangthang 1947 abut Constituent Assembly pangnilo, kethakthelang Assam alongri 
arlo inglong aso arat aphan kelangchari peme thekji aphan pura Constitution oflndia ahin pen 
Sixth Schedule pu prekjek aron thikpilo. Constitution of India arlo kedo Sixth Schedule aron 
Article 244(2] ateng pen si Autonomous Council kimponlo lapen lake inglong aso arat atum 
mena ajakong kacheharjak thekji aphan anparta jutangMjubat kacheraikom lapen chokam amo 
kapachingthurji aphanlo. Sixth Schedule aron ateng, Diphu rongsopi along si 23.06.1952 
aningkan Karbi Anglong Autonomous District Council pu sengponlo. Karlitang Bishnuram 
Medhi, Assam alongri Chief Minister kedobom ahut si bangso Autonomous District Council 
Diphu along ingpuponlo. Milcir anglong pu alar vide Notification No. TAD/R/115/74/47 
dated 14th Oct. 1976 abut si Karbi Anglong pu puthot amen chelar ponlo. Kedamtang 2016 
aningkan ahut anke inglong alongri ta arongsopi Diphu lapen Hamren padopon si Karbi 
Anglong lapen West Karbi Anglong pu pahini thakponlo. 

British atum nangkachejabom abut ke Karbi akhei kedobom Sibsagar, Nagaon, Block 
I &II [United Khasi lapen Jaintia anglong] lapen North Cachar anglong Cachar Sub-Division 
angkang anke thakvet si Govt. of India Act, 1919 kithik aron ateng pen Mikir Hills Tract 
(mate Backward Tract) puta irdetlo. Bangso aAct ke 1935 ahut si pachunlo anke laso ateng si 
Karbi atum kedo adim anke Partially Excluded Areas pusi hokponlo. 

Assam alongri angbong chitim inglong ajo si Karbi Anglong lapen West Karbi 
Anglong ke cherailo lapen kadokave longle adang kethe 10,434 sq kman do. Nihang anatthu 
ke Golaghat alongri, Meghalaya alongri lapen nijang anat ke Morigaon alongri, Nitur ahin ke 
Nogaon lapen Golaghat alongri lapen nirep ahin ke North Cachar anglong lapen Nagaland 
alongri si nangchekomdirlo. 

Backward Regions Grant Fund (BRGF) program arlo si Karbi Anglong ke 
dobomlapen lake kiduknei tribal abavar aphan si pangtheklo anpar ke kapachingthur, kerap 
lapen kapachelarphunji aphan si halabangso ahavar along kachiniji asai klembom. 



(b) Thihek pen Assam RTPS Act lapen CCSD Project.

Aru achiklo niphai 2, 2012 ahut si Assam Right to Public Services Act 2012 selamlo lapen 
Jangmi achiklo niphai 27, 2012 ahut ke Governor chekroilo anpar ke Jangmi achiklo niphai 
19, 2013 anke Assam alongri angkangpi si lepetlo muthe 6th Schedule ahavar mate Karbi 
Anglong, Dima Hasao lapen BT AD aphan ke phodamdelo. Aklong pen kachingthur aphan isi 
kemenei akrong ke jasemetpet kiduk arat arideng mesen pen kenangji asai-amo kepaledam 
henlo. Rong atok-ano ke ke'ongdung kiduk arat lapen avarsai kelongdundenei atum kaboche 
dopiklang, arsikjik asai-amo akenangji thedung nangdokoklo; bonta laso avarsai kepaledamji 
aphan ke kahelo atok ong apotlo, kacheleng atovar kave lapen kedotang asaihem atum varsai 
kepaledam nangji kapangkre apotlo. Labangso akisung alam ke India along North East arlo 
kedo alongri anke phopetlo. Kacheprekjam Bhutan lapen Bangladesh adet angbong hatpet si 
isi masapso akrong selam pen East India pen pachepholoklo. Ladak pangrumpet pen Seven 
Sisters alongri pusi kehokpon, lake (Arunachal Pradesh, Assam, Manipur, Meghalaya, 
Mizoram, Nagaland lapen Tripura) anparta Himalayan anglong ari Sikkim alongri lapen 
Jalpaiguri Division anta dolo. Assam along Goalpara ahavar pen akaprek atum anke 19th

Century lapen aphithu an si India adet along jakong kelongdunlang. Assam along 
Brahmaputra Valley angkang ke 1824 aningkan British India atum along si dolang, laso along 
inglong ahavar ta aphi phodunlo. 1975 aningkan abut Referendum ateng si Sikkim ke Indian 
Union along dim longdunlo; lapenthu 1990s abut pen si Northeast India arlo pu kehokpon. 

West Bengal along Siliguri Corridor, ajak kiding kilometre 21 pen 40 mate (mile 13 
pen 25), India adet kenangsot adim pen North east ahavar pachepholo. Labangso ahavar 
kadokave 4,500 km (2,800 mile) ansose international ahoi (phant 90% kadokave pangrumpet 
ahoi malom) do si China (nitur Tibet) nirep abin, Myanmar ke nijang ahin, Bangladesh ke 
nitur-nijang ahin lapen Bhutan ke nirep-nijang ahin ahoi an pachepholo. India along Nihang
nirep ahavar aphan ke kepaprangbom choki-chokam ahin anatthu ke kapaphineilo pusi 
kejongdam lapen bangso adet along latum aphan henlo kachariji kesungnei. Inglong aso 
akhei atum ladak henlo kachepeprekdunvi akachesong kedo anatthulo, athe alam kaningje ta 
Tibeto-Burman pensi cherap'lok. India adet ajam pen langdamlo pute Nihang-nirep ahavar ke 
phant 8% anvet; langdampruiprui pen Maharashtra alongri ajam angbong pen ¾ ajam ansi 
doji. Kadokave armu aphai 2011 census abut kelongdam ke 40 million lake India amuluk 
aphai pangrumpet along phant 3.1 % ansi chemandunlo. Ladak choki-chokam ahin ke sai 
katiki henlo. Masapso alongle dolo sai katiki aphan. Ajabak penang chotiki ahin pen anparta 
inglong arit keklem ke penang an akhei atum keklembom dolang. Kepaledam un' e inglong
arlok lapen arlo akasiksak heihui kedo pen ajok bangso ahavar along kor-karkhana ahin ke 
kachingthur keprapjin kalidetlo. 

Non 21st century akai ahut, bidi kaselam atum lapen chokam ahin kethekser atum 
kapangdakpon ateng ke kadokave inglong-arlok mate longle kachetondundedet ajok si 
nihang-nirep ahavar choki-chokam ahin kachingthur akatikuk binonglo. Lasi la globalization 
akai abut ekethan ke chokam amo pachingthurji pulote longri adui-aboi padodedet nangpo. 
Phant 90% pen akachepho China, Myanmar, Bhutan, Bangladesh lapen Nepal, India along 
nihang-nirep ahavar non globalization akai abut kachingthur ahin joike atovar doji. Laso 
ateng kelangdam pen kelong, akimi abidi selam si kachingthur abin akimi nangj i pulote 
nihang-nirep ahavar ihin akrong ke India along kaprek alongri atum pen ratchari ahin 
chepamesen nangpo lapen Asia along prekjam adet atum pen chokam ahin chepamesen 
nangpo, jasemet Asia nihang lapen nitur-nihang malom atum pen, chokam ahin kapamesenji 
aphan ke India along kaprek alongri atum pen anset ale kedo kalidetji. Nihang-nirap ahavar 
kapachingthurji aphan pura Government of India abin pen akimi abidi kaselampon lake 
"Look East Policy" henlo. Keder'o kalilang nonhetjong si bangso "India's Look East Policy" 

